
Alarmantna statistika: Skoro polovici mladih istraživača​
ugrožena karijera 

[08.10.2026, Brisel-Sarajevo-Zagreb] 

Dok se širom regije iz dana u dan govori o odlasku mladih stručnjaka, iz samog srca 
Evropske unije stižu vijesti koje ulijevaju nadu! Na prestižnom skupu 10 projekata fundiranih 
od strane Evropske Komisije - Talent Ecosystems Cluster Event u Briselu, predstavnici 
projekta AttractAdria, vođeni timom iz Bosne i Hercegovine i Hrvatske, predstavljali su glas 
mladih znanstvenika Adria regije.  

Kako naši regionalni eksperti mijenjaju sudbinu mladih istraživača u BIH i Hrvatskoj? 

Predvođeni koordinatorom projekta dr. Tamerom Begom s Univerziteta u Sarajevu, te 
uvaženom istraživačicom Elmom Omeragić i Ivanom Gulišija Radić iz regionalnog giganta 
u analizi glikana GENOS iz Zagreba, naša delegacija je vodila važne razgovore sa 
evropskim znanstvenicima o izazovima s kojima se susreću domaći talenti. 

 

Kao kruna ove evropske saradnje, u Briselu je zvanično objavljen ERA White Paper (Bijela 
knjiga Evropskog istraživačkog prostora), dokument koji sumira smjer evropske naučne 
politike, a čiji je suautor i tim projekta AttractAdria. 

Podaci izneseni u dokumentu izuzetno su dramatični i direktno pogađaju našu regiju: čak 
48.6% mladih istraživača ističe potpunu neizvjesnost i nedostatak jasnih koraka u 
napredovanju kao najveću barijeru za nastavak znanstvene karijere! Za Bosnu i 
Hercegovinu i Hrvatsku, gdje mladi talenti godinama odlaze u zapadno-evropske centre, ovo 
predstavlja jasnu šansu za preokret. 

"Ne možemo očekivati da naši najbistriji umovi ostaju u Bosni i 
Hercegovini i Hrvatskoj ako im ne ponudimo transparentne uvjete, 
međunarodnu vidljivost i direktnu povezanim s globalnim centrima 
izvrsnosti," poručio je tim iza AttractAdria projekta. 

Projekat AttractAdria posvećen je institucionalnoj transformaciji i razvoju personalizirane 
preventivne zdravstvene zaštite, s posebnim fokusom na uspostavljanje održivih 
mehanizama potpore. Omogućavanjem odlaska mladih istraživača na vodeće svjetske 
konferencije te direktnim sudjelovanjem u kreiranju evropskih odluka u Briselu, ovaj tim 
dokazuje da regija Adria ima znanje, snagu i alate za stvaranje novih znanstvenih lidera. 

Kompletan ERA White Paper dokument sa detaljnim preporukama i analizom regionalnih 
potencijala dostupan je javnosti na službenoj stranici projekta AttractAdria. 

*** 

O projektu AttractAdria: AttractAdria (Attractive Research Ecosystem in the Adria Region 
in the Field of Personalised Preventive Healthcare) je multinacionalna inicijativa financirana 
od strane Europske izvršne agencije za istraživanje (REA), u sklopu evropskog Horizon 
programa. Krajnji cilj projekta je razviti prosperitetni i dugotrajni istraživački ekosustav za 
personaliziranu preventivnu skrb u Jadranskoj regiji.  

Kontakt za medije: info@attractadria.eu  

Tamer Bego, AttractAdria Koordinator​
Mejl: tamer.bego@ffsa.unsa.ba    

Anja Stipankov Ivanovic, AttractAdria Menadžer komunikacija​
Mejl: anja@f6s.com   

AttractAdria vebsajt: www.attract-adria.eu  

AttractAdria LinkedIn: www.linkedin.com/company/attractadria  

